
GOUVÈNÈ CUOMO ANONSE LAPOLIS ETA NEW YORK AP DOUBLE MWAYÈN NASYONAL POU AED 

“SAVES” 

 

Gouvènè Andrew M. Cuomo jodia te anonse ke lapolis Eta New York  te reyisi a 15 pousan nan 

defibrilatè Ekstèn Otomatik (AED) pou sove lavi moun ki gen kriz kadyak sibit - yon pousantaj ki preske 

double mwayèn nasyonal de wit pousan.  

 

“Nan plizyè ane ki sot pase yo, plizyè sentèn Nouyokè ki te genyen kriz kadyak sibit te sove grasa 

fòmasyon, angajman ak aksyon rapid lapolis Eta New York,” Gouvènè Cuomo te deklare. “Sa a se yon lòt 

fason twoup Eta nou yo ap entèveni pou ede pwoteje Nouyòkè yo lè danje a frape. Mwen bat bravo pou 

Sipè-entandan D'Amico ak tout polis Eta pou angajman kontinyèl yo nan kenbe New York ansekirite.” 

 

Tout machin lapolis Eta ki make ak tout bilding eta yo ekipe avèk aparèy, e twoup yo gen fòmasyon 

espesyal konplè pou itilize yo nan sitiyasyon dijans. Ant Novanm 2007 ak Janvye 2014 Lapolis Eta te 

pèfòme 170 operasyon sove lavi nan itilize AED yo 1,095 fwa. Manm lapolis Eta ak anplwaye sivil yo ap 

patisipe nan CPR ak fòmasyon AED semèn sa a kòm yon pati nan pwosesis resètifikasyon kontinyèl. 

 

Nan 1
ye

 Mas 2014 yon gason te tonbe pandan li tap patisipe nan Gwo mach ak Kous America’s Greatest 

Heart nan New Hartford, Konte Oneida. Itilize AED nan machin patwouy li, yon ajan Eta te anmezi pou 

ede kenbe gason an vivan jiska sèvis medikal avanse te rive. 

 

Nan 7 Fevriye 2014, yon ajan twoup Eta te kòmanse CPR e li te atache yon AED sou yon fi ki genyen 20 

ane ki pat kapab respire nan Greenport, Konte Columbia. Akoz  de efò li yo, jèn dam lan te reprann 

konsyans e yo te atann ke li te reprann li konplètman. 

 

Nan 22 Janvye 2014, yon aksidan sou I-87 te kite yon gason ki gen laj 25 ane san konsyans ak san batman 

kè apre li te soufri de yon atak kadyak aparan pandan li tap kondwi nan Clifton Park, Konte Saratoga. 

Ajan Eta ki te rive sou sèn lan te itilize yon AED e li te reyisi sove lavi jèn gason an. 

 

Youn nan koz ki mennen lanmò nan Etazini se kriz kadyak sibit, sa ki kapab frape nenpòt moun a nenpòt 

kilè kèlkeswa laj li. Daprè American Heart Association, plis pase 350,000 moun toupatou nan peyi a pral 

soufri kriz kadyak sibit ane sa a sèlman. 

 

Lè yo bay yon chòk elektrik nan kè a pou ede retabli fonksyon batman nòmal li, itilizasyon yon AED avèk 

CPR byen bonè se youn nan tretman ki pi efikas pou restore yon ritm kadyak regilye. Divizyon Lapolis Eta 

te kòmanse fòmasyon manm yo e li te ekipe tout machin lapolis Eta ki make avèk AED yo nan 2007. Plis 

pase 6,000 anplwaye lapolis Eta te konplete fòmasyon an nan itilize AED yo ak CPR.  

 

Rekonèt ke yon AED kapab fè diferans ant lavi ak lanmò, nan 2005, Eta New York te egzije tout 

enstitisyon piblik ak bilding yo nan eta, enkli etablisman ki lwe yo, pou yo ekipe avèk AED yo. Anplis, 

apeprè, 1400 volontye anplwaye eta ak sekouris ki fòme yo fè pati de pwogram Sèvis AED Biwo Jeneral 

Eta  (OGS).  

 

ATANSYON TV YO:  

 

Pou telechaje videyo fòmasyon lapolis Eta New york pou itilize AED yo, ale nan: 

http://www.hightail.com/download/elNLT202a0RFc0kxZXNUQw 

